
Fundargerð stjórnarfundar 25. maí 2009, kl 16.15, haldinn í fundarsal bæjarstjórnar Vesturbyggðar, Aðalstræti 63, Patreksfirði.

Mætt voru til fundar þau Anna Guðrún Edvardsdóttir, formaður, Ari Hafliðason, Birna Lárusdóttur, Egill Sigurgeirsson og Sigurður Pétursson.  Aðalsteinn Óskarsson, framkvæmdastjóri sat fundinn og ritaði fundargerð.
Formaður setti fundinn og kynnti að Valdemar Guðmundsson hefði boðað forföll og situr Egill Sigurgeirsson fundinn í hans stað. Fundur stjórnar væri nú haldinn í lok fundaraðar með sveitarfélögum á Vestfjörðum, nú síðast með hluta bæjarstjórnar Vesturbyggðar, en fyrsti fundur var haldinn með bæjarstjórn Bolungarvíkur þann 12. maí s.l. Gengið til dagskrár, sem send var út með fundarboði þann 22. maí s.l. 
A. Málefni skrifstofu og stjórnar Fjórðungssambandsins

1. Fundargerð frá stjórnarfundi 3. apríl 2009

Fundargerð samþykkt.  Rætt um framsetningu fundargerðar og ákveðið að henni verði breytt frá og með næsta fundi.

2. Ársreikningur Fjórðungssambands Vestfirðinga fyrir árið 2008, áritun skoðunarmanna.  

Kynnt var á fundinum áliti skoðunarmanna Fjórðungssambands Vestfirðinga, dags. 22. maí 2009, vegna ársreiknings fyrir árið 2008.

3. Efni 54. Fjórðungsþings Vestfirðinga.  

Framkvæmdastjóri kynnti vinnu við að afla fyrirlesara á þingið. Samþykkt að unnið yrði með tvö þemu,  “Vestfirðir á tímamótum”fyrri daginn og “Byggðaáætlun Vestfjarða” seinni daginn.  Til umfjöllunar verði sameiginleg framtíðarsýn svæðisins, markaðssetning og verkefnaáætlanir.  Rætt um umgjörð þingsins í tilefni 60 ára starfsafmælis.

4. Fulltrúaráðsfundur Háskólaseturs Vestfjarða, 29. maí 2009

a. Skipan í fulltrúaráð

Samþykkt að skipan aðalfulltrúa verði óbreytt, sem er Ásdís Leifsdóttir, Hólmavík.  Ákveðið að skipa nýjan varafulltrúa í stað Sveins Valgarðssonar, sem hefur sagt sig frá verkefnum á vegum sambandsins. Samþykkt að skipa Önnu Guðrúnu Edvardsdóttur í hans stað.

b. Önnur mál

Rætt um starfsemi Háskólaseturs Vestfjarða. 

5. Aðalfundur Atvinnuþróunarfélags Vestfjarða

a. Boðun aðalfundar haldinn í Náttúrugripasafninu Bolungarvík 27. maí 2009

Kynnt aðalfundarboð Atvinnuþróunarfélags Vestfjarða, aðalfundar sem boðaður er þann 27. maí n.k., í Bolungarvík.  .  

b. Skipan fulltrúa í stjórn

Stjórn gerir tillögu að stjórnarfulltrúum:  Anna Guðrún Edvardsdóttir, Bolungarvík og Sveinn Ragnarsson, Reykhólum.  Varafulltrúar: Birna Lárusdóttir, Ísafirði og Eyrún Ingibjörg Sigþórsdóttir, Tálknafirði.

c. Sameiginlegur fundur stjórna FV og Atvest

Sameiginlegur fundur stjórna Fjórðungssambands Vestfirðinga og Atvinnuþróunarfélag Vestfjarða, verður haldinn í aðdraganda aðalfundar.  Rætt verður um sameiginleg málefni þessara aðila.  

6. Evrópumál.
a. Forsendur Landshlutasamtaka sveitarfélaga í NV-kjördæmi, LHSSNV. vegna Evrópuskrifstofu
Formaður kynnti að boðað hefur verið til fundar landshlutasamtakanna í Norðvestur kjördæmi, á Hólmavík þann 2. júní n.k. til að ræða forsendur Evrópuskrifstofu.  Rætt um rekstarforsendur og viðbrögð við verkefninu sem komu fram á fundum stjórnar með sveitarfélögum á Vestfjörðum.

7. Fundir með sveitarfélögum á Vestfjörðum

Fundir hafa nú verið haldnir með öllum sveitarfélögum á Vestfjörðum, á tímabilinu 12 maí til 25. maí.  Framkvæmdastjóri mun taka saman minnisblað um þau atriði sem komu fram á þessum fundum.

8. Fundur með Samgönguráði, 3. júní 2009, á Ísafirði

Framkvæmdastjóri kynnti skipulag fundarins.

9. Menningarráð Vestfjarða. 

a. Menntamálaráðuneyti bréf dags 29. apríl 2009. Tilkynning um lækkun framlaga til Menningarsamnings Vestfjarða, samkvæmt ákvörðun Alþingis. Áætluð framlög fyrir árið 2009 voru 33 mkr en verða samkvæmt samþykkt Alþingis, 32 mkr.

b. Aðalfundur Menningarráðs Vestfjarða 23. júní 2009

Kynnt boðun aðalfundar Menningarráðs Vestfjarða.  

c. Endurnýjun samnings sveitarfélaga við Menntamálaráðuneytið

Samningur sveitarfélaga og Menntamálaráðuneytis rennur út á þessu ári.  

Menntamálaráðuneytið vill hefja vinnu við endurskoðun samningsins og úttekt á starfsemi Menningarráðs.  Stjórn FV mun leiða vinnu við stefnu sveitarfélaga í samstarfi við Menningarráð Vestfjarða.

10. Strandsvæðaskipulag. Gerð nýtingaráætlunar um strandsvæði Vestfjarða.
Kynnt aðild Fjórðungssambands Vestfirðinga að umsókn í Vaxtarsamnings Vestfjarða, ásamt Teiknistofunni Eik á Ísafirði og Háskólasetri Vestfjarða.  

B. Önnur mál

1. Bréf til Fjórðungssambands Vestfirðinga

a. Skotveiðifélag Íslands, ódags. Fjölgun hreindýra. 
Kynnt kynningarrit Skotveiðifélags Íslands um sögu hreindýra á Íslandi og mögulega fjölgun þeirra utan hefðbundinna hreindýraslóða.
b. Samband íslenskra sveitarfélaga. Tölvupóstur 4. apríl 2009 Drög að umsögn Byggðaáætlun 2010-2013 Kynnt.
c. Bændasamtök Íslands, dags 15. apríl 2009. kynning skýrslu um fjallskil. Kynnt skýrsla milliþingarnefndar búnaðarþings.  Framkvæmdastjóra falið að kynna sér stöðu verkefnisins hjá sveitarfélögunum.
d. Heilbrigðiseftirlit Vestfjarða.  dags 12. maí 2009. Fundargerð 8. maí 2009 Kynnt.

e. Ásbjörn Óttarsson alþm og Einar Kristinn Guðfinnsson alþm. Dags 12. maí 2009, afrit bréfs til Vegagerðar. Umhverfismat vegna framkvæmda við Vestfjarðaveg 60.  Kynnt og samþykkt að senda samgöngunefnd til umfjöllunar.
f. Menntamálaráðuneytið. Dags 14. maí 2009.  kynning á verkefnastyrkjum fyrir ungt fólk á Norðurlöndum.  Kynnt.

g. Samtök sunnlenskra sveitarfélaga.  14. maí 2009. tilkynning um aðalfund 15. og 16. október á Höfn í Hornafirði  Kynnt.
2. Bréf frá Fjórðungssambandi Vestfirðinga

a. Byggðastofnun.  8. apríl 2009. Umsögn um drög að Byggðaáætlun 2010-2013.  Kynnt, áður sent í tölvupósti.

b. Iðnaðarráðuneytið, 16. apríl 2009. Raforkuöryggi á Vestfjörðum. (endurskoðun raforkulaga nr 65/2003.  Kynnt.  Áður sent í tölvupósti.

c. Ríkisstjórn Íslands. 21. apríl 2009. Áskorun til ríkisstjórnar varðandi virkjun Hvalár í Ófeigsfirði.  Kynnt, áður sent í tölvupósti.  

Fleira ekki gert og fundi slitið kl 18.30.

Fjórðungssamband Vestfirðinga, Árnagötu 2-4, 400 Ísafirði

Sími 450 3001.  Bréfsími 450 3005.   
Netfang skrifstofa@fjordungssamband.is.  Heimasíða www.fjordungssamband.is

